
0.0.1 sarakānisuttaṃ

1. ekaṃ samayaṃ bhagavā sakkesu viharati kapila-

vatthusmiṃ nigrodhārāme. tena kho panasamayena

sarakāni1 sakko kālakato hoti. so bhagavatā vyākato

sotāpanno avinipātadhammo niyato sambodhiparāyaṇo'ti.

tatra sudaṃ sambahulā sakkā saṅgamma samāgamma

ujjhāyanti, khīyanti, vipācenti: "acchariyaṃ vata bho

abbhutaṃ vata bho, etthadāni ko na sotāpanno bha-

vissati, yatra hi nāma sarakāni sakko kālakato so bha-

gavatā vyākato sotāpanno avinipātadhammo niyato sam-

bodhiparāyaṇo'ti. sarakāni sakko sikkhādubbalyamā-

pādi, majjapānaṃ apāyī"ti.

2. atha kho mahānāmo sakko yena bhagavā tenupa-

saṅkami. upasaṅkamitvā bhagavantaṃ abhivādetvā

ekamantaṃ nisīdi. ekamantaṃ nisinno khomahānāmo

sakko bhagavantaṃ etadavoca: "idha bhante, sara-

kāni sakko kālakato. so bhagavatā vyākato sotāpanno

avinipātadhammo niyato sambodhiparāyaṇo'ti tatra su-

daṃ bhante, sambahulā sakkā saṅgamma samāgamma

ujjhāyanti khīyanti vipācenti: "acchariyaṃ vata bho,

abbhutaṃ vata bho, etthadāni ko na sotāpanno bha-

vissati. yatra hi nāma sarakāni sakko kālakato, so

bhagavatā vyākato "sotāpanno avinipātadhammo ni-

yato sambodhiparāyaṇo"ti, sarakāni sakko sikkhādub-

balyamāpādi, majjānaṃ apāyī"ti.

1saraṇāni-machasaṃ.

3. yo so mahānāma, dīgharattaṃ upāsako buddhaṃ

saraṇaṃ gato, dhammaṃ saraṇaṃ gato, saṅghaṃ sa-

raṇaṃ gato so kathaṃ vinipātaṃ gaccheyya. yaṃ hi

taṃ mahānāma, sammāvadamāno vadeyya, dīgharat-

taṃ upāsako buddhaṃ saraṇaṃ gato, dhammaṃ sa-

raṇaṃ gato, saṅghaṃ saraṇaṃ gato'ti sarakāniṃ sak-

kaṃ sammā vadamāno vadeyya sarakāni mahānāma,

sakko dīgharattaṃ upāsako buddhaṃ saraṇaṃ gato,

dhammaṃ saraṇaṃ gato, saṅghaṃ saraṇaṃ gato. so

kathaṃ vinipātaṃ gaccheyya?

4. idha mahānāma, ekacco puggalo buddhe aveccap-

pasādena samannāgato hoti: "itipi so bhagavā ara-

haṃ sammā sambuddho vijjācaraṇasampanno sugato

lokavidu anuttaro purisadammasārathī satthā devama-

nussānaṃ buddho bhagavā"ti. dhamme aveccappasā-

dena samannāgato hoti: "svākkhāto bhagavatā dhammo

sandiṭṭhiko akāliko ehipassiko opanayiko paccattaṃ

veditabbo viññūhī"ti. saṅghe aveccappasādena saman-

nāgato hoti: "supaṭipanno bhagavato sāvakasaṅgho,

ujupaṭipanno bhagavato sāvakasaṅgho, ñāyapaṭipanno

bhagavato sāvakasaṅgho, sāmīcipaṭipanno bhagavato

sāvakasaṅgho, yadidaṃ cattāri purisayugāni aṭṭhapu-

risapuggalā esabhagavato sāvakasaṅgho āhuneyyo pā-

huneyyo dakkhiṇeyyo añjalikaraṇīyo anuttaraṃ puñ-

ñakkhettaṃ lokassā'ti hāsupañño2 javanapañño vimut-

tiyā ca samannāgato. so āsavānaṃ khayā anāsavaṃ

cetovimuttiṃ paññāvimuttiṃ diṭṭheva dhamme sayaṃ

abhiññā sacchikatvā upasampajja viharati. ayampi kho

mahānāma, puggalo parimutto nirayā, parimutto ti-

racchānayoniyā, parimutto pettivisayā, parimutto apā-

yaduggativinipātā.

5. idha mahānāma, ekacco puggalo buddhe aveccap-

pasādena samannāgato hoti: "itipi so bhagavā ara-

haṃ sammā sambuddho vijjācaraṇasampanno sugato

lokavidu anuttaro purisadammasārathī satthā devama-

nussānaṃ buddho bhagavā"ti. dhamme aveccappasā-

dena samannāgato hoti: "svākkhāto bhagavatā dhammo

sandiṭṭhiko akāliko ehipassiko opanayiko paccattaṃ

veditabbo viññūhī"ti. saṅghe aveccappasādena saman-

nāgato hoti: "supaṭipanno bhagavato sāvakasaṅgho,

ujupaṭipanno bhagavato sāvakasaṅgho, ñāyapaṭipanno

bhagavato sāvakasaṅgho, sāmīcipaṭipanno bhagavato

sāvakasaṅgho, yadidaṃ cattāri purisayugāni aṭṭhapu-

risapuggalā esabhagavato sāvakasaṅgho āhuneyyo pā-

huneyyo dakkhiṇeyyo añjalikaraṇīyo anuttaraṃ puñ-

ñakkhettaṃ lokassā'ti hāsupañño javanapañño na ca

vimuttiyā samannāgato. so pañcannaṃ orambhāgiyā-

naṃ saṃyojanānaṃ parikkhayā opapātiko hoti. tat-

tha parinibbāyī anāvattidhammo tasmā3 lokā. ayampi

kho mahānāma, puggalo parimutto nirayā, parimutto

tiracchānayoniyo, parimutto pettivisayā, parimutto apā-

yaduggativinipātā.

3asmā lokā-syā.

6. idha panamahānāma ekacco puggalo buddhe avec-

cappasādena samannāgato hoti: "itipi so bhagavā ara-

haṃ sammā sambuddho vijjācaraṇasampanno sugato

lokavidu anuttaro purisadammasārathī satthā devama-

nussānaṃ buddho bhagavā"ti. dhamme aveccappasā-

dena samannāgato hoti: "svākkhāto bhagavatā dhammo

sandiṭṭhiko akāliko ehipassiko opanayiko paccattaṃ

veditabbo viññūhī"ti. saṅghe aveccappasādena saman-

nāgato hoti: "supaṭipanno bhagavato sāvakasaṅgho,

ujupaṭipanno bhagavato sāvakasaṅgho, ñāyapaṭipanno

bhagavato sāvakasaṅgho, sāmīcipaṭipanno bhagavato

sāvakasaṅgho, yadidaṃ cattāri purisayugāni aṭṭhapu-

risapuggalā esabhagavato sāvakasaṅgho āhuneyyo pā-

huneyyo dakkhiṇeyyo añjalikaraṇīyo anuttaraṃ puñ-

ñakkhettaṃ lokassā'ti. " na hāsupañño na javanapañño

na ca vimuttiyā samannāgato. so tiṇṇaṃ saṃyojanā-

naṃ parikkhayā rāgadosamohānaṃ tanuttā sakadā-

gāmī hoti sakideva imaṃ lokaṃ āgantvā dukkhassan-

taṃ karoti. ayampi khomahānāma, puggalo parimutto

nirayā, parimutto tiracchānayoniyo, parimutto pettivi-

sayā, parimutto apāyaduggativinipātā.

7. idha panamahānāma ekacco puggalo buddhe avec-

cappasādena samannāgato hoti: "itipi so bhagavā ara-

haṃ sammā sambuddho vijjācaraṇasampanno sugato

lokavidu anuttaro purisadammasārathī satthā devama-

nussānaṃ buddho bhagavā"ti. dhamme aveccappasā-

dena samannāgato hoti: "svākkhāto bhagavatā dhammo

sandiṭṭhiko akāliko ehipassiko opanayiko paccattaṃ

veditabbo viññūhī"ti. saṅghe aveccappasādena saman-

nāgato hoti: "supaṭipanno bhagavato sāvakasaṅgho,

ujupaṭipanno bhagavato sāvakasaṅgho, ñāyapaṭipanno

bhagavato sāvakasaṅgho, sāmīcipaṭipanno bhagavato

sāvakasaṅgho, yadidaṃ cattāri purisayugāni aṭṭhapu-

risapuggalā esabhagavato sāvakasaṅgho āhuneyyo pā-

huneyyo dakkhiṇeyyo añjalikaraṇīyo anuttaraṃ puñ-

ñakkhettaṃ lokassā'ti. " na hāsupañño na javanapañño

na ca vimuttiyā samannāgato. so tiṇṇaṃ saṃyojanā-

naṃ parikkhayā sotāpanno hoti avinipātadhammo ni-

yato sambodhiparāyaṇo. ayampi khomahānāma, pug-

galo parimuttā nirayā, parimutto tiracchānayoniyo, pa-

rimutto pettivisayā, parimutto apāyaduggativinipātā.

8. idha pana mahānāma ekacco puggalo na heva kho

buddhe4 aveccappasādena samannāgato hoti: "itipi

so bhagavā arahaṃ sammā sambuddho vijjācaraṇa-

sampanno sugato lokavidu anuttaro purisadammasā-

rathī satthā devamanussānaṃ buddho bhagavā"ti. na

heva kho dhamme5 aveccappasādena samannāgato hoti:

"svākkhāto bhagavatā dhammo sandiṭṭhiko akāliko ehi-

passiko opanayiko paccattaṃ veditabbo viññūhī"ti. na

heva kho saṅghe6 aveccappasādena samannāgato hoti:

"supaṭipanno bhagavato sāvakasaṅgho, ujupaṭipanno

bhagavato sāvakasaṅgho, ñāyapaṭipanno bhagavato

sāvakasaṅgho, sāmīcipaṭipanno bhagavato sāvakasaṅ-

gho, yadidaṃ cattāri purisayugāni aṭṭhapurisapuggalā

4puggalo na heva kho buddhe-machasaṃ, puggalo buddhe-bjts.
5puggalo na heva kho dhamme-machasaṃ, puggalo buddhe-bjts.
6puggalo na heva kho saṅghe-machasaṃ, puggalo buddhe-bjts.



6

esabhagavato sāvakasaṅgho āhuneyyo pāhuneyyo dak-

khiṇeyyo añjalikaraṇīyo anuttaraṃ puññakkhettaṃ lo-

kassā'ti. " na hāsupañño na javanapañño na ca vi-

muttiyā samannāgato, api cassa ime dhammā honti

saddhindriyaṃ viriyindriyaṃ satindriyaṃ samādhin-

driyaṃ paññindriyaṃ. tathāgatappaveditā cassa dhammā

paññāya mattaso nijjhānaṃ khamanti. ayampi kho

mahānāma, puggalo agantā nirayaṃ, agantā tiracchā-

nayoniṃ, agantā pettivisayaṃ, agantā apāyaduggati-

vinipātaṃ.

9. idha pana mahānāma ekacco puggalo na heva kho

buddhe7 aveccappasādena samannāgato hoti: "itipi

so bhagavā arahaṃ sammā sambuddho vijjācaraṇa-

sampanno sugato lokavidu anuttaro purisadammasā-

rathī satthā devamanussānaṃ buddho bhagavā"ti. na

heva kho dhamme8 aveccappasādena samannāgato hoti:

"svākkhāto bhagavatā dhammo sandiṭṭhiko akāliko ehi-

passiko opanayiko paccattaṃ veditabbo viññūhī"ti. na

heva kho saṅghe9 aveccappasādena samannāgato hoti:

"supaṭipanno bhagavato sāvakasaṅgho, ujupaṭipanno

bhagavato sāvakasaṅgho, ñāyapaṭipanno bhagavato

sāvakasaṅgho, sāmīcipaṭipanno bhagavato sāvakasaṅ-

gho, yadidaṃ cattāri purisayugāni aṭṭhapurisapuggalā

esabhagavato sāvakasaṅgho āhuneyyo pāhuneyyo dak-

khiṇeyyo añjalikaraṇīyo anuttaraṃ puññakkhettaṃ lo-

kassā'ti. " na hāsupañño na javanapañño na ca vi-

7puggalo na heva kho buddhe-machasaṃ, puggalo buddhe-bjts.
8puggalo na heva kho dhamme-machasaṃ, puggalo buddhe-bjts.
9puggalo na heva kho saṅghe-machasaṃ, puggalo buddhe-bjts.

muttiyā samannāgato, api cassa ime dhammā honti

saddhindriyaṃ viriyindriyaṃ satindriyaṃ samādhin-

driyaṃ paññindriyaṃ. tathāgate cassa saddhāmattaṃ

hoti, pemamattaṃ. ayampi kho mahānāma, puggalo

agantā nirayaṃ, agantā tiracchānayoniṃ, agantā pet-

tivisayaṃ, agantā apāyaduggativinipātaṃ.

10. ime cepi mahānāma, mahāsālā subhāsitaṃ dub-

bhāsitaṃ ājāneyyuṃ, ime cāhaṃ mahāsāle vyākarey-

yaṃ: "sotāpannā avinipātadhammā niyatā sambodhi-

parāyaṇā"ti. kimaṅga pana sarakāniṃ sakkaṃ. sara-

kāni mahānāma, sakko maraṇakāle pana sikkhaṃ10

samādiyīti.

10maraṇakāle sikkhaṃ-machasaṃ, syā.

